8-наурыз Халықаралық әйелдер күні мерекесіне арналған даярлық топттарының ертеңгілігі 
Сабақтың тақырыбы: Аналарды аялайық
Сабақтың мақсаты: Ана жайлы тамаша сөздер ,өлеңдер әндер арқылы аналар мен әжелерді мерекемен құттықтау .
2.Ананың мейірімін, махаббатын жақсылығын түсініп, оған балалық сүйіспеншілікпен жауап бере білуге баулу.
3. Ана еңбегін қадірлей білуге үйрету. 

1-жүргізуші: Армысыздар, аналар, ұстаздар, қыздар! Міне, жыл аралатып көктемнің алғашқы күндерімен келетін 8-наурыз Халықаралық әйелдер күні де келіп жетті. Жер бетіндегі тіршіліктің өзегін келешекке жалғаған, өсер ұрпағына құндақтағы шағынан ізгіліктің дәнін еккен аналар мерекесі бұл.
8-наурыз Халықаралық әйелдер күні мерекесі құтты болсын! Сіздерге әрқашан сыр бермес денсаулық, өмірдің шапағатын тілейміз. Бұл күні өздеріңізге бағытталған тілектер періштенің құлағына шалынсын. Әрдайым мейірім шуағын шашып жүре беріңіздер.

2-жүргізуші:Добро пожаловать уважаемые родители !С праздником вас, с международным женским днем.В этот прекрасный день желаем вам крепкого здоровья.Пусть этот день принесет вам много радости ,благополучия.

1-жүргізуші: 
Бәрі де, ана, бір өзіңнен басталды
Сен деп жаздым алғаш өлең-дастанды
Қуандым ба, өзің бар деп қуандым,
Жыладым ба, өзің жоқ деп жас тамды.
Бәрі де, ана бір өзіңнен басталды.
Жанарыңнан көрдім алғаш аспанды
Еркелесем, бір өзіңе еркелеп,
Жасқандым ба, тек өзіңнен жасқандым.
       Бүгінгі мерекелік құттықтау сөз кезегін Абай атындағы орта мектебінің директоры Халым Төлуішке беріледі.
2-жүргізуші: 
     Құттықтау сөз кезегі Абай атындағы орта мектебінің директордың оқу ісі жөніндегі орынбасары Тажбекеева Райхан Темірхановнаға беріледі.


     1-жүргізуші: Құттықтау сөз кезегі Абай атындағы орта мектебінің директордың тәрбие  ісі жөніндегі орынбасары Оралжан Құндызға беріледі.
2-жүргізуші: 
Ардақты ана, аяулы ана, қымбаттым,
Тәтті ұйқыңды бөліп талай түн қаттың. 
Өміріме нәрін берді ақ сүтің,
Кең құшағың аясындай гүл бақтың.
Ер жеткізіп елге берген баласын,
Ақылдысың, ардақтысың, данасың!
Қарайтыным қас-қабағың бір сенің,
Қайратыңнан қайта көрме, анашым.      
Хумархан Айарудың орындауында ән   «Қос бәйтерегім»


2-жүргізуші:

Анам менің, асылым, лағыл әнім,
Кең кеудеңе гүл болып тағыламын,
Жұлдызындай көгінде жағыламын.
Алыс кетсем аңсаймын сағынамын, 
Анам менің, асылым, лағыл әнім.
Әдеби монтаж 5 жасар / сыйлықтарын береді/ 
1-жүргізуші:
Әркімнің де өмірден аласы бар,
Аласы бар адамның анасы бар.
Мерекесін құттықтап аналардың,
Ән жолдайтын аналардың баласы бар.
сақына төріне Болат Нұрсұлуды « Ақ мамам »әнімен шақырамыз
2-жүргізуші: 
Қазірет пайғамбарға бір адам келіп:
-Мен бір зор күнә істедім. Енді мен үшін тәубе ету мүмкін бе?-деп сұрайды. 
Сонда пайғамбар:
-Анаң бар ма? -деп сұрайды.
-Бар,-дейді әлгі адам.
-Онда анаңа қызмет көрсет,-деген екен пайғамбар. Олай болса бүлдіршін дердің аналар жайлы өлең шумақтарын тыңдайық. 
Әдеби монтаж 6 жасар/ сыйлықтар береді/
1-жүргізуші:
Дүниедегі ең кемеңгер дананы
Ана тауып, аялайды, бағады.
Сол үшін де құдіретіне бас иіп,
Құрметтейік қасиетті ананы.  
 Алдарыңызда  «Ақ дидарлы анашым» әні Тілеген Марғұлан, Серікмурат Еркеназ, Хумархан Айаруларды . Қабыл алыңздар!
2-жүргізуші: Жанұяның жылуын суытпай, тал бесікті тербей отырып, тебірене толғар бесік жыры арқылы аңыз ертегілері мен жақұт жырлары арқылы ұрпағының бойына адамдық қасиеттерді дарытып отырған аналардың құдіретті сезімдеріне арналған әсем әнді қабыл алыңыздар. 
Ойын « Гүл шоғын ұсыну» (екі топтан екі жұп шығып билеп жүреді музыка тоқтағанда ұл бала тұрған гүлді қызға сыйлайды )
 1-жүргізуші:
Десек те уақытпен жарыспайды,
Қиялға қиялменен қарыштайды.
Шәкірттер шын жүректен тебіреніп,
Өнерін аналарға бағыштайды
Бекболат Еркеназ орындауында « Біз бақытты баламыз»
1-жүргізуші:   Наурыз – сәуірдің егізі,
                        Наурыздың бүгін сегізі.
                        Ең қымбат гүл – адамның
                        Анаға айтар лебізі.
                        Анасыз бір жоқ күнің.
                        Ұсынамыз біз бүгін
                        Жырдың сұлу шоқ гүлін.
 Ата-аналармен би-билейік
2-жүргізуші:
Көңілің Алатаудың ақ қарындай,
Мейрімің күннің шуақ шақтарындай.
Қалайша аяулы ана тына алармын
Ән болып сағыныштан ақтарылмай.
«Анашым қартаймашы » әні. Ермурат Аяулым
1-жүргізуші: «Отбасы-шағын мемлекет» деген сөз бар. Ынтымағы келіскен, түтіні түзу ұшқан әрбір шаңырақ мемлекеттің құт берекесі.  Әйел-ана отбасы жылуын сақтаушы, қоғамның ертеңі болашақ балаларды тәрбиелеуші. 
2-жүргізуші: 
Әлемнің жарығын,
Сыйладың сен маған.
Даланың әр гүлін, 
Жинадың сен маған.
Тіршілікке нәр берген ана сүті қандай құдіретті. Әлемдегі жақсылық көзі, адамдық қасиет, ақ тілек мейірбандықтың бәрі ана деген сөзбен астасып жатыр
Хор 5 жасар «Ананың тілі»
1-жүргізуші: 
Аяулысың, ауылымның асылдары,
Жайнасын көңілдердің жасыл бағы.
Сендер үшін ән менен күй, өлең мен би,
Сендер үшін мереке шашулары. 
2-жүргізуші:  
Ананы да, мені де әлпештеген,
Қайтпас қайрат, дариядай ақыл берер.
Ниетің қабыл болсын, аналарым,
Өркендеп өсе берсін, бала-шаға, немерелер.

Келесі кездескенше қош сау болыңыздар!

